
ABSTRAKT
Qëllimi i këtij punimi është nxjerrja në pah e gabimeve dhe defekteve në raportim, që i bënë
mediat online kur trajtuan rastet apo ngjarjet e veçanta gjatë vitit 2019 (periudha janar- tetor), në
një fushë të veçantë të gazetarisë, që njihet si rubrika e Kronikës së Zezë. Me theks të veçantë,
analizimi i shkrimeve apo artikujve specifikë,të cilët disa media në Kosovë i publikuan gjatë
kësaj periudhe, si dhe shkeljet etike që bënë gjatë këtij procesi. Po ashtu, punimi përmban edhe
rastet kur është dëmtuar personaliteti dhe integriteti i personave, është shkelur privatësia e tyre, si
edhe kur ka pasur informim jo të drejtë të publikut, përfshirë këtu edhe familjarët e viktimave,
duke u shkaktuar atyre panik dhe frikë të panevojshme. Konkretisht, fokusi i këtij punimi do të
përqendrohet tek shkeljet etike që bënë mediat online, kur sulmuan padrejtësisht një grua rome,
duke i dhënë epitete të ndryshme, si dhe në përleshjen e armatosur të ndodhur në Lagjen e
Spitalit në Prishtinë. Secila nga këto dy ngjarje, që kanë ndodhur në një distancë kohore prej 3
muajsh mes njëra-tjetrës, treguan se ende nëpër këto media ka mangësi raportimi. Ndërkohë, në
fund të këtij punimi do të ofrohen edhe rekomandime se si duhet të veprojnë mediat në këto
raste, duke zbatuar kriteret dhe rregullat që parasheh gazetaria, nga të cilat kryesorja është
verifikimi i çdo informacioni dhe burimi, përpara se ajo të publikohet. Pasi që, gazetaria si
profesion shquhet për vërtetësi, saktësi dhe informim të drejtë të publikut.

MIRËNJOHJE
Përfundimi i studimeve deri në këtë fazë, por edhe i këtij punimi në veçanti, nuk do të ishte i
mundur pa pasur shëndetin dhe vetëbesimin, për çka i falënderohem fillimisht Zotit, që ma
mundësoi të arrij deri në këtë pikë.
Një falënderim dhe mirënjohje e madhe shkon për familjen time, që më kanë mbështetur dhe më
kanë ndihmuar financiarisht e moralisht, që kur kam filluar rrugën e arsimimit e deri këtu ku jam
sot. Pa ndihmën e tyre, kjo nuk do të ishte e mundur asnjëherë.
Do t’i jem gjithnjë falënderues dhe mirënjohës edhe profesorit dhe mentorit tim në këtë punim
diplome, Safet Zejnullahu, i cili më ofroi mbështetjen e çmuar dhe të parezervë përgjatë gjithë
rrugëtimit tim që nga fillimi i studimeve e edhe gjatë përgatitjes së këtij punimi të diplomës. Me
këshillat, konsultimet dhe rekomandimet e tij, ai më ka dhënë kurajë dhe ma ka rritur besimin tek
vetja në përballjen me sfidën që kisha dhe që do të para vetes në të ardhmen.
Konsideratë edhe për të gjithë profesorët e tjerë, të cilët ishin pjesë e formimit tim si gazetar.
Dëshiroj që të falënderoj edhe kolegjin UBT, në hapësirat e të cilit përfundova studimet dhe ku
njoha shumë miq, kolegë e profesorë të suksesshëm e profesionistë.
Mirënjohje të veçanta ju shpreh edhe kolegëve të studimeve, për afërsinë e treguar ndaj meje dhe
aftësimin e përbashkët, për çka do të jem krenar që i kam njohur.
Përjetësisht, mirënjohës dhe gjithmonë falënderues prej secilit nga ju!

1. HYRJE
Çdo gazetar apo autor i një teksti, kur shkruan raportin ditor, duhet të jetë i kujdesshëm kur
përdor gjuhën e fakteve, pasi ai është përgjegjës për secilën fjalë që do të jetë pjesë e lajmit të tij.
Gjithnjë para publikimit të një artikulli, së pari gazetari duhet shikuar nëse ka brenda tij të gjitha
burimet e nevojshme të një ngjarjeje dhe, së dyti, secilin informacion duhet verifikuar për
vërtetësinë e tij, që të mos plasohet ndonjë e pavërtetë.
Bill Kovach dhe Tom Rosentiell, në librin e tyre “Elementet e gazetarisë”, me të drejtë pohojnë
se “Thelbii gazetarisë është disiplina e informacionit”. (Kovach & Rosenstiel, 2007)
Interneti dhe World Wide Web (www) kanë sjellë një zhvillim epokal në fushën e komunikimit
dhe të informimit. Gazetaria digjitale, e njohur si gazetaria online, paraqet formën
bashkëkohore të gazetarisë, në të cilën përmbajtja editoriale shpërndahet nëpërmjet internetit,
ndërsa përparësi e këtij lloji të gazetarisë është se në të, veç tekstit, mund të ngarkohen edhe
fotografi, video e audioincizime, që ndikojnë në një informim më të drejtë e objektiv, por edhe
mund të klikohen në çdo kohë, si dhe të rifreskohen apo të ndryshohen në vazhdimësi. (shiko:
https://www.osfa.al/sites/default/files/edukimi_mediatik_-_libri_i_mesuesit.pdf).
Rëndësi edhe më të madhe duhet kushtuar argumenteve, kur bëhet fjalë për raportimin mbi
viktimat. Çdo publikim në një medium, përfshirë këtu edhe median online, jashtë kritereve etike
e profesionale të gazetarisë, duke postuar informata të pavërtetuara dhe të rreme në lidhje me një
ngjarje të rëndë ku ka edhe viktima, nuk do t`i shërbente misionit që në të vërtetë ka gazetaria.
“Pasqyrimi i saktë i fakteve është detyrë primare e gazetarit. Një formulim i pasaktë, një emër i
përmendur gabim, një vit, një numër a një përqindje e gabuar, nuk i lejohen gazetarit në punën e
tij”. (Zejnullahu, 2019:311)
Kështu, jo në pak raste mediat online, që ndryshe njihen edhe si portale, në nguti e sipër për ta
publikuar sa më parë një lajm ku ka viktima, si për një vrasje, aksident me fatalitet, apo ndodhi
tjetër, bëjnë shkelje të rënda të etikës gazetareske, që në një apo tjetër formë ndikojnë negativisht
në viktimat, familjarët, rrethin e shoqërisë së tij apo të saj.

Nga shpejtësia për të qenë të parët me lajm, shpesh portalet kosovare ia huqin komplet lajmit.
Duke menduar vetëm ekskluzivitetin, këto media japin përfundime të ndryshme për një ngjarje,
pa u bazuar në konfirmimet zyrtare të institucioneve kompetente si: policia, prokuroria,
emergjenca, zjarrfikësit etj. “Në kohën e zhvillimit të jashtëzakonshëm të mundësive të kontaktit
dhe të komunikimit, verifikimi i një lajmi është punë që bëhet shumë shpejt, është çështje minute,
një telefonatë larg”. (Zejnullahu, 2019:265)
Edhe sipas autorëve amerikanë, nuk është e preferueshme që në 12 orët e para kur ndodh një
fatkeqësi, mediat të dalin me detaje të personave të përfshirë në ngjarje, pasi orët e para janë
shumë të rënda për familjarët e të përfshirëve, si dhe mund të ndikojnë në dëmtimin e hetimeve.
Duke u bazuar në këto elemente, në këtë punim diplome do të analizohen rastet e raportimit për
viktimat nga mediat online, ndërsa konkretisht do të trajtohen edhe disa raste të veçanta të
raportimit për viktima gjatë periudhës janar - tetor 2019, të cilat, pavarësisht plotësimit me të
dhëna të reja, nuk janë larguar apo përmirësuar.

2. SHQYRTIMI I LITERATURËS
2.1 Rubrikat e lajmeve në mediat online

Gjëja kryesore nga e cila përbëhet një uebfaqe e lajmeve online kur vizitohet janë rubrikat e
lajmeve. Aty, përveç në lajme të përgjithshme, mund të haset edhe në kategorizimin e tyre, e kjo
mund të bëhet varësisht nga dizajni dhe përzgjedhja e përgjegjësve të një portali. Renditja e
rubrikave, që pothuajse janë standarde, varet nga profili i medias dhe qasja që ka ajo ndaj
lajmeve të një fushe të caktuar.
Por çka është lajmi?
Nëpër libra të gazetarisë dhe uebfaqe elektronike, mund të hasen definicione të ndryshme për
lajmin, varësisht nga autorët dhe studiuesit e kësaj fushe, porse shumica e tyre janë të pajtimit se
lajmi ka për qëllim kryesor informimin e publikut.
Sipas forumit “Manual i Lajmeve” (The News Manual), ekzistojnë disa elemente që caktojnë
vlerën e lajmit. “Kriteret me të cilat gjykohet lajmi janë: A është diçkae re? A është ngjarje e
pazakontë? A është interesante apo domethënëse? A ka të bëjë me njerëzit? Sa më tëforta të jenë
këto

elemente,

aq

më

e

lartë

është

vlera

e

lajmit”.

(shiko:https://www.thenewsmanual.net/Manuals%20Volume%201/volume1_01.htm).
Në përgjithësi janë disa kategori të cilat i posedojnë pothuajse të gjitha uebfaqet elektronike të
lajmeve, e ato janë: Politika, Ekonomia, Shëndetësia, Sporti, Kronika e Zezë, Bota, Kultura,
Shoubizi, etj. Pra, në përgjithësi, mediumet vendore, por edhe ndërkombëtare, kanë afërsisht të
njëjtën radhitje, ku i mundësojnë lexuesve që të gjejnë më lehtë dhe më shpejt lajmet për
kategorinë e cila u intereson. (shiko: Indeksonline, Telegrafi, CNN, Euronews)
Për një funksionim sa më të mirë të medias online, rekomandohet që për secilën kategori të
punojnë gazetarë të profilizuar për atë kategori, kështu që edhe produktiviteti i medias do të ishte
më i madh edhe tekstet nëpër secilën kategori do të kishin më shumë informativitet dhe
profesionalizëm. Rrjedhimisht, edhe më pak gabime, të cilat gazetarët profesionistë të një fushe
nuk i lejojnë të ndodhin.

Por, pasi Kosova ka një ekonomi jo shumë të zhvilluar dhe numri i mediave online është mjaft i
madh, kjo e ka pamundësuar që portalet të kenë luksin e një numri kaq të madh të punëtorëve.
Andaj, nëpër to punojnë zakonisht katër ose pesë persona, që mbulojnë të gjitha kategoritë. Me
këtë përbërje “gazetarësh të gjithanshëm”, shpesh mbulueshmëria e plotë e ngjarjeve është e
pamundur.
Gazetari zviceran Martin Woker, që punon në gazetën "Neue Zurcher Zeitung", thotë se mediat
online janë në rritje në pikëpamjen financiare krahasuar me ato të shtypura. Por, ana e keqe e saj,
sipas tij, është se kjo çon në angazhimin e gazetarit në disa fusha përnjëherë. “Në median ku unë
punoj, tre vitet e fundit versioni online i gazetës ka arritur nga zero në 15.000 abonentë.
Personalisht, jam kundër gazetarit multifunksional, pasi një person nuk mund të jetë njëlloj i aftë
në të gjitha fushat”. (shiko: https://shqiptarja.com/lajm/tregu-mediatik-ne-vend-me-br-shumevende-pune-se-gazetare)

2.2 Trajtimi i viktimave në Kronikën e Zezë

Rubrika e ndarë veçmas për Kronikën e Zezë në një media online kërkon edhe përkushtim më të
madh, pasi nga informatat që publikohen në këtë kategori ndikimi tek audienca e sidomos tek ata
që preken nga lajmi i publikuar është shumë më i madh. Andaj, duhet kushtuar vëmendje çdo
argumenti, fotografie, videoje, rrethane, emri e iniciali që përdoret kur shkruhet një lajm i tillë, e
ku zakonisht ka të bëjë me: vetëvrasje, vrasje, vdekje të dyshimtë, aksidente trafiku, katastrofa
natyrore, etj. “Për shembull, një person ka vdekur në një aksident trafiku dhe gazetari në vendin
e ngjarjes e mëson shpejt dhe e publikon emrin e tij. Por, çka nëse familja e viktimës nuk di ende
asgjë dhe fatin tragjik të të familjarit e merr vesh nga media?!”. (Zejnullahu, 2019:76)
Publikimi edhe i informacionit më të thjeshtë në këto raste duhet të bëhet domosdoshmërisht
duke u konsultuar me të dhënat zyrtare nga organet (burimet) kompetente në vendngjarje, të
verifikohen të gjitha të dhënat dhe të mos publikohet diçka që do ta dëmtonte procesin e zbulimit
të së vërtetës.
“Në qoftë se nuk na e thua qartë se nga e ke marrë vesh këtë lajm, atëherë ne kemi çdo arsye për
mos

të

të

besuar”

(shiko: http://m.gazetaexpress.net/intervista/interviste-bill-kovach-kur-

rrezikohet-jeta-e-njerezve-s-duhet-te-publikohen-sekretet-shteterore-580811/)

2.3 Gazetaria në kohë reale
“Real-time journalism” është lloj i gazetarisë që ka qenë i njohur prej se kanë ekzistuar edhe
mediat e tjera, si radio e televizioni. Kjo nënkupton që raportimi bëhet bashkë me ngjarjen që
ndodh në po atë kohë, në kohë reale. Por, me daljen në tregun medial të mediave online, rrjeteve
sociale dhe zhvillimit të teknologjisë, mundësitë e kësaj lloj gazetarie janë rritur shumë, pasi që
edhe me një kamerë telefoni, secili qytetar mund ta filmojë ngjarjen që është duke ndodhur dhe
në atë moment e përcjell atë në ueb-portale, duke bërë kështu që koha mes ndodhjes së ngjarjes
dhe kthimit të saj në lajm të minimizohet shumë.
Megjithatë, gjatë këtij procesi nuk duhet harruar besueshmërinë që përcjell përmbajtja e artikullit
gazetaresk, pasi që publikimi i një lajmi të rremë, rrjedhimisht të pavërtetë, do ta vinte lexuesin
në lajthitje. “Në kohën e sotme, media favorizon shpejtësinë ndaj vërtetësisë, kur vjen puna në
dhënien e informacionit. Përgjegjësia bie gjithashtu te redaksitë, të cilat mund ta kenë harruar
se nxitimi i të dhënit lajmin të parët, mund të ketë pasoja negative nëse informacionet që jepen
janë të gabuara. Kjo bën që besimi i publikut ndaj medias të lëkundet”. (shiko:
https://www.reporter.al/manualidrejtesise/RAPORTIMI%20I%20NGJARJEVE%20KRIMINAL
E.html#cards6.1.)

2.4 Çështja etike në raportimin për Kronikën e Zezë

Gazetaria shquhet për informativitet dhe vërtetësi, por asnjëra nga to nuk do të kishin kuptim
nëse nuk do të respektohej edhe etika gazetareske, veçanërisht gjatë shkrimeve për Kronikën e
Zezë. Ndaj, qëndrimi brenda kufijve moralë dhe shpalosja e të dhënave mirë të faktuara njërën
pas tjetrës janë njëri nga kushtet themelore që duhet plotësuar një gazetar portali.
“Në demokraci gazetarët gëzojnë të drejta dhe privilegje të mbrojtura, të cilat sigurojnë liri për
të krijuar media të ndryshme, për të lëvizur në publik për të mbledhur fakte dhe pikëpamje, për të
shpërndarë lajme dhe për të kërkuar përgjegjshmëri. Nga ana tjetër, edhe gazetarët duhet të jenë
të përgjegjshëm. Ata duhet të veprojnë me ndërgjegje të pastër dhe me objektiva transparente”.
(shiko: https://www.osce.org/sq/fom/31500?doënload=true)

Mirëpo, si një gardian i këtyre shkeljeve etike e profesionale, ekziston një trup vetërregullues i
pavarur i mediave të shkruara të Kosovës, që merret ekskluzivisht me mbrojtjen e parimeve etike
në mediat e shkruara, ku bëjnë pjesë gazetat e përditshme, ato periodike, revistat, agjencitë e
lajmeve dhe portalet e lajmeve, e ai është Këshilli i Mediave të Shkruara të Kosovës (KMSHK).
Ata kujdesen për një varg çështjesh, duke filluar nga gjuha e urrejtjes, vërtetësia, mbrojtja e
fëmijëve, korrupsioni, të drejtat e fëmijëve, reklamimi në këto e media, etj.
“Gazetari dhe shkrimtari amerikan Xhon Hersei ka thënë: Gazetari, në përpjekjet e tij të
hershme për të shprehur të vërtetën ka tri detyrime: ndaj lexuesit, ndaj ndërgjegjes dhe ndaj
subjekteve

njerëzore”.

(shiko:http://floripress.blogspot.com/2019/01/etika-e-gazetarise-ne-

portalet.html )
Por, ani se ky organ herë pas here dënon mediume për shkeljet që bëjnë, prapë se prapë
raportimet për rastet e rënda gjithnjë lënë shumë zbrazëtira dhe paqartësi tek publiku kur
publikohen nëpër portale. Në disa raste, nga shpejtësia për të qenë të parët me lajmin, e në disa
raste të tjera për të rritur klikueshmërinë, janë mediat online ato që bëjnë gabime të llojeve të
ndryshme, kur publikojnë përmbajte të tilla. Madje, disa udhëheqës të mediave arsyetojnë
gabimet me faktin se media e tyre ka qindra mijëra lexues që presin për ta lexuar lajmin dhe
bëhet vonë deri të merren edhe burimet e tjera. “Në vrap për të siguruar klikime, media online
harroi parimin themelor që për një lajm të besueshëm duhet të ketë burime, gjithnjë më shumë se
një”. (Zejnullahu, 2019:352)
Titujt si: “Ja fotografia e personit që u vra në Prishtinë...”, ose “Kjo është arsyeja e vrasjes së të
riut...”, “Ky është personi që vrau të riun...”, janë vetëm disa nga titujt që hasen kur ndodh një
rast ku ka viktima. Të tillë tituj nuk i ndihmojnë fare informimit të drejtë të publikut.
Përkundrazi, ngjallin neveri tek ta, me zbardhje të detajeve të panevojshme për opinion.
Fotografi i Desert News të Salt Lake City ,na ofron një listë pyetjesh, që ai i bën vetes gjithnjë,
kur ndodhet përpara një ngjarjeje dhe i duhet të vendosë sa më shpejt: “Ky moment a duhet të
bëhet publik? A do t`u shkaktojë një traumë subjekteve të fotografuara? A jam në distancën e
duhur për të mos shqetësuar? A po veproj me dhembshuri?”. (Patterson & Wilkins, 2009:270)

Një temë tjetër e ndjeshme është edhe trajtimi i vetëvrasjeve nga mediat, ku gjithashtu “lufta”e
klikimeve shpeshherë vjen në rend të parë sesa “lufta” e një individi me jetën. Portalet, zakonisht
me anë të gazetarisë qytetare, që në minutat e parë kur ndodh një rast i tillë, nuk hezitojnë të
publikojnë fotografi e video nga lokacioni i kryerjes së atij akti. Por, një gjest i tillë kritikohet
nga njohës gazetarie, pasi me publikimin e detajeve të një vetëvrasjeje, një gazetar, përveç që
prek ndjenjat e familjarëve të viktimës, njëkohësisht edhe nxit shumë të tjerë që kanë probleme
të ngjashme për të vepruar njëjtë sikur viktima.

2.4.1 Shkeljet etike gjatë raportimit për gruan rome dhe plagosjen në Lagjen e
Spitalit

Në fundin e muajit maj të vitit 2019, nëpër mediat online e rrjete sociale kishin dalë në qarkullim
shkrime se gjoja një burrë i veshur si grua, po endej nëpër qytetet e Kosovës dhe që po
kidnaponte fëmijë. Kështu, ky person iu nënshtrua shumë paragjykimeve dhe linçimeve nëpër
rrjete sociale e media online, të cilat ishin nxitëse duke i dhënë publicitet negativ dhe
shkatërrimtar këtij rasti ani se nuk kishte të bënte farë më realitetin. Në këtë rast, media bëri një
varg shkeljesh. “Shtypi duhet të evitojë paragjykimet apo referencat përkeqësuese në lidhje me
racën, ngjyrën, besimin, orientimin seksual apo paaftësinë ose sëmundjet fizike dhe mendore të
një individi. Duhen mënjanuar hollësitë për racën, ngjyrën, orientimin seksual, paaftësinë ose
sëmundjet fizike dhe mendore të një individi, përveç rasteve kur këto janë vërtetë të lidhura dhe
më vlerë për historinë”. (shiko: https://www.osce.org/sq/fom/31500?download=true)
Lajmi mori dhenë, ani se i pavërtetuar. Shumë shpejt gruaja u bë objekt sulmi, duke u dhunuar
fizikisht të paktën në dy qytete dhe pa asnjë fakt për veprimet që gjoja i kishte bërë.
“Vetëm në gazetari,të gjitha faktet dhe të gjithë njerëzit vlerësohen në mënyrë të barabartë dhe
barazia është vlera e çdo raportimi”. (Patterson & Wilkins, 2009:29)
E rasti tjetër ndodhi në fillim të muajit shtator të vitit 2019, kur në kryeqytet kishte një përleshje
me armë zjarri në mes të dy familjeve në Lagjen e Spitalit. Bashkë me krismat e armëve kishin
filluar edhe raportimet e lajmet për këtë rast. Shumë media online, përfshirë edhe ato më
profesionale, nga shpejtësia për të qenë të parët me lajmin, kishin publikuar të dhëna të pasakta,
të paverifikuara, duke dhënë cilësime të ndryshme për ngjarjen dhe duke dalë edhe me shifrat e

të vrarëve, që realisht më vonë u konfirmua nga Qendra Klinike Universitare e Kosovës (QKUK)
se asnjëri nga të përfshirët në atë rast nuk ishte vrarë në vendngjarje, por kishte ndërruar jetë më
vonë në spital.
“Një nga fjalët më të përdorura në librat për gazetarinë është verifikimi. Është parim që nuk
duhet të lihet anash asnjëherë. Nëse një fakt ke vështirësi ta verifikosh, së paku përmende
burimin. Sa më i afërt të jetë burimi me ngjarjen dhe me faktin, aq më i sigurt je se shkalla e
gabimit mund të jetë shumë e vogël”. (Zejnullahu, 2019:312)

3. DEKLARIMI I PROBLEMIT
Të raportosh në kohë reale dhe nga vendi i ngjarjes në shekullin XXI është bërë më e lehtë se
kurdoherë më parë. Kjo, pasi zhvillimi i teknologjisë ka bërë që mundësia për ta përcjellë
materialin (tekst, foto, audio e video) në ditët e sotme të jetë shumë më e lehtë.
Nisur nga kjo, edhe portalet gjatë raportimit për Kronikën e Zezë, në të shumtën e rasteve nga
ngutia për të qenë të parët me lajm, nuk iu kushtojnë vëmendje fakteve dhe për më tepër edhe
japin informacione jo të sakta dhe të paverifikuara, duke shkaktuar dëm etik tek shumë persona
njëkohësisht.
“Amerikanët e kanë një thënie: “Edhe kur nëna të thotë të dua, prapë verifikoje”. Pra mos
ngurroni, mos hezitoni të bëni përpjekje që të merrni lajmin e duhur, lajmin e saktë e të
vlerësuar nga të gjitha palët, sepse kredibiliteti i gazetarit ndërtohet vështirë, ndërsa rrënohet
shumë

lehtë

dhe

shpejt”.

(shiko:

https://www.gazetaexpress.com/kur-gazetaria-online-

viktimizohet-nga-rrjetet-sociale-cilat-jane-sfidat-e-profesionisteve/)
Sa herë ndodh një rast që ka të bëjë me këtë kategori, e që zakonisht janë raste të ndjeshme e që
prekin shumë persona, të gjitha mediat, veçanërisht portalet, do të duhej kushtuar vëmendje më
të madhe të mos lëndojnë ndjenjat e të përfshirëve dhe të familjarëve të të përfshirëve në një rast.
Një gazetar mund të jetë shumë i zoti në zanatin e tij, por gjithë zotësinë e tij e hedh poshtë kur
shkruan lajme të tilla, që domosdoshmërisht prekin ndjenjat e publikut.
Një rast ku profesionalizmi i mediave online ishte vënë në pikëpyetje ishte edhe rasti i një gruaje
rome që dilte nëpër disa qytete të Kosovës. Kishte mjaftuar një lajm me fotografinë e saj dhe
mbishkrimin se ajo po rrëmben fëmijë nëpër Kosovë, dhe fotoja e saj por edhe video nga qytete
të ndryshme, u bënë virale në internet, duke u shpërndarë e komentuar në mënyra të ndryshme
nga audienca. Por, kjo shkoi edhe më tej. Çdo ditë dilnin lajme se këtu u pa sot gruaja rome, në
këtë qytet qëndroi sot gruaja rome, andaj edhe “paniku” në të cilin ndodheshin publiku bëri që
ajo të sulmohet veç verbalisht edhe fizikisht, siç ndodhi në të paktën dy qytete.
Me detajet që u bënë publike nga gazetat online në Kosovë e në rajon, të cilat jo me patjetër
duhej t`u ofroheshin publikut, e aq më pak të pavërteta, është shkelur edhe rregulli për raportimin

kundër diskriminimit dhe gjuhës së urrejtjes i Kodit të Mediave të Shkruara, i hartuar nga
KMSHK. “Mediat nuk duhet të publikojnë shkrime që nxisin ose që shkaktojnë diskriminim të
drejtpërdrejtë apo të tërthortë në bazë të gjinisë, moshës, gjendjes martesore, gjuhës, aftësive të
kufizuara fizike apo mendore, orientimit seksual, kombit, mendimit apo bindjes politike,
religjionit apo besimit, përkatësisë etnike apo sociale, racës, pronës, lindjes ose statuseve të
tjera”.

(shiko:http://presscouncil-ks.org/wp-content/uploads/2018/11/Udh%C3%ABzues-

p%C3%ABr-Kodin-e-Mediave-t%C3%AB-Shkruara-t%C3%AB-Kosov%C3%ABs.pdf)
Në të dyja këto raste preteksti ishte i njëjtë, se nga ato që kanë lexuar në portale kanë menduar se
ajo dëshiron të grabisë fëmijë, gjë që nga fillimi ishte mohuar nga Policia e Kosovës, që
konfirmuan atëbotë se ndaj saj nuk ka rast të hapur për pretendimet që po akuzohet.
Rastet e tilla, kur sjelljet e publikut manifestohen nga produkti i një medie online por jo vetëm,
bënë që të vihet në diskutim profesionalizmi dhe etika gazetareske e tyre, që në “luftën” për të
marrë klikime bëjnë shkelje si këto të lartcekura, duke publikuar fotografinë dhe duke përqeshur
pamjen e kësaj gruaje që rezultoi edhe me shkeljen dhe cenimin edhe të privatësisë së personit në
fjalë. “Privatësia nuk duhet parë si një luks, si një opsion apo si një dhuratë e një qeverie
dashamirëse. Është një përbërës i nevojshëm i demokracisë, e cila përfshin edhe vlerat e lirisë,
dinjitetit individual dhe pavarësisë.” (Patterson& Wilkins, 2009:171)
Një tjetër rast, ishte ai për përleshjen e armatosur në Lagjen e Spitalit në Prishtinë. E gjithë
ngjarja kishte ndodhur në kryeqytet dhe në orët e pasdites, kështu që interesimi i të gjitha
mediave ishte shumë i madh dhe kjo mund të ketë ndikuar që secili nga ta të dalë me një version
të tyre. Dikush shkruante se kishte ndodhur masakër, dikush tjetër se janë 4 të vdekur, një tjetër
thoshte se janë vetëm 2 të vdekur, pra secili kishte nga një version të ngjarjes dhe fotografi e
video nga vendi i ngjarjes(disa nga to edhe të rënda për t’u publikuar), derisa asnjëri nga ta nuk
kishte një konfirmim të saktë se çfarë realisht është duke ndodhur.
“Edhe te fotografitë e përdorura për ilustrim të lajmit, sikur në përmbajtjen e tij, duhet pasur
kujdes në një varg çështjesh: Sa njerëz do të shqetësojmë nëse fotografojmë një të sëmurë në
shtratin e vdekjes apo një të aksidentuar rëndë të mbuluar nga gjaku a një viktimë të sulmit
seksual?”. (Zejnullahu, 2019:131)

4. METODOLOGJIA
4.1 Qëllimi i punimit
Krijimi i një narrative në opinionin publik për çfarëdo ngjarje të caktuar është i mundur përmes
medieve, të cilat janë gjithnjë në shërbim të informimit të drejtë, të saktë dhe në kohë të
audiencës së gjerë.
Ky punim diplome synon të vë në pah mënyrën e të raportuarit të dy rasteve, të cilat janë
zgjedhur për trajtim, si dhe ato që pasuan në rastet konkrete pas raportimit të tillë, si dhe si do të
ishte e rrugës që të shkruhej në mënyrë që raportimi të jetë sa më objektiv.
Përmes këtij punimi synohet të arrihet të krijohet një udhërrëfyes i trajtimit të këtyre rasteve të
ndjeshme të shoqërisë, duke informuar lexuesit, shikuesit apo dëgjuesit që ta bëjnë selektimin e
mediave prej ku informohen, si dhe autorët e këtyre shkrimeve të vetëdijesohen për shkrimin sa
më të kompletuar të një artikulli dhe sa më profesional në përmbajtjen e tekstit të tyre.
4.2 Përshkrimi i metodave të përdorura
Që ky punim të jetë sa më i plotë, do të shfrytëzohen metoda që do të çojnë deri te zbërthimi sa
më i mirë i temës në aspektin teorik, siç është analizimi në detaje i publikimeve, teksteve,
lajmeve etj., në lidhje me rastet e lartcekura.
Gjithashtu, do të bëhet edhe paraqitja e natyrës së artikujve të publikuar përmes metodës së
përshkrimit, me theks të veçantë rastet për të cilat bëhet fjalë në punim si dhe ngjashmëria e
teksteve nga mediat e ndryshme digjitale për temën apo lajmet e njëjta, por edhe krahasimi i
versioneve tashmë të publikuara me ato që realisht duhej të publikoheshin duke u bazuar në kode
e norma gazetareske me anë të metodës së krahasimit.

5. PREZANTIMI DHE ANALIZA E REZULTATEVE
5.1 Gabimet e mediave online gjatë raportimit për gruan rome

Ishte data 29 e muajit maj të vitit 2019, kur nëpër mediat online e rrjete sociale po qarkullonte
një lajm me disa fotografi se gjoja një grua, që fillimisht u raportua që është burrë po që vishet si
grua, e që endet nëpër qytetet e ndryshme të Kosovës, po paraqet rrezik për qytetarët pasi duke u
maskuar si grua ka për qëllim edhe rrëmbimin e fëmijëve.
Me të dalë lajmi ishin portalet ato që e bënë për “pesë pare” gruan (duke e quajtur edhe burrë) që
më vonë u kuptua se i takon komunitetit rom. Kështu, ndonëse gjithçka ishte veç një pretendim i
pabazuar në fakte, ishte gazeta online InFokus, ajo që e para doli me lajmin ku bënte thirrje për
kujdes pasi ky person, bashkë me disa të tjerë, kanë për qëllim të rrëmbenin fëmijë. U deshën
vetëm pak orë e lajmi mori dhenë, duke u shpërndarë gjithandej. Bashkë me përhapjen e lajmit u
përhap edhe frika tek të rinj e të vjetër për këtë situatë.
Kjo gazetë online, dhe disa të tjera më serioze, fshin më pas postimet e tyre për këtë rast, por ato
ende mund të gjenden në disa portale të tjera vendore, si puna e portalit Syri.net, që atëkohë pati
shpërndarë lajmin e gazetës Infokus si të pandryshuar. Në këtë lajm, poashtu, thuhet se ky person
bën pjesë në një grup të tillësh që kanë qëllimin e njëjtë dhe që si të tillë po ngjallin frikë tek
qytetarët, gjë që nuk konfirmohet as nga ndonjë qytetar i identifikuar e as nga policia në po të
njëjtin

lajm.

(shiko:https://www.syri.net/kronike/256450/alarmi-a-mos-ky-burre-i-veshur-si-

grua-po-rremben-femije-shqiptare/)

Figura 1. Linçimi i parë publik që iu bë gruas rome
Lajme të tilla zgjojnë kureshtjen e publikut edhe më tepër kur ato dalin nëpër media që janë më
të njohura. Në këtë rast, ishte portali Veriu.info, një gazetë online me lexues kryesisht të pjesës
veriore të Kosovës, por që sikur shumë media më serioze, edhe kjo gazetë online shpërndau
apelin për të bërë kujdes në këtë drejtim me gruan rome të cilës i referohen si burrë. Duke
ndikuar që frika dhe paniku tek opinion të shpërndahen edhe më shumë. (shiko:
http://www.veriu.info/ky-burre-i-veshur-si-grua-po-i-grabit-femijet-ne-kosove/)

Figura2. Veriu.info e quan burrë gruan rome dhe
shpërndan lajmin e pakonfirmuar

Në ndërkohë, lajmet për këtë rast kishin nisur të shpeshtohen gjatë fundit të majit të vitit 2019.
Portalet po shkruanin vazhdimisht për Z.S, gruan e komunitetit rom me prejardhje nga Podujeva,
që po shëtiste nëpër qytetet e Kosovës. Por, portali BallkanWeb shkon edhe më tej me qëllim të
përfitimit të klikimeve, duke shkruar në titull se ky burrë i veshur si grua po grabit fëmijët afër
shkollave, duke ngjallur panik tek fëmijët fillimisht, por edhe tek prindërit, pasi secili prind ka
fëmijë në shkolla, ndërkohë që brenda tekstit nuk konfirmohet askund që ka ndodhur ndonjë rast
i tillë. (shiko: https://balkaweb.com/alarmi-i-veshur-si-grua-ky-burre-po-grabit-femijet-afershkollave/).

Figura 3. Raportimi i BallkanWeb që gruaja rome po grabit fëmijë afër shkollave
Duke parë lajme të tilla është dashur edhe reagimi i Policisë së Kosovës, që doli me një
komunikatë me shkrim dhe video në lidhje me rastin e kësaj gruaje dhe sulmet që po bëheshin
ndaj saj. Edhe njëherë policia siguroi se është vërtetuar nga ky organ se personi në fjalë nuk
paraqet rrezik për qytetarët dhe se nuk ka asnjë rast të hapur në polici për ato që akuzohej.
“Personi në fjalë, nuk paraqet rrezik për askënd, nuk ka nevojë të ngritet ndonjë shqetësim në
opinion, dhe se deri me tani nuk ka pasur asnjë viktimë të raportimit të ndonjë rasti të tillë ndaj
saj.Policia njofton të gjithë qytetarët dhe mediat se personi në fjalë nuk është person që paraqet
rrezik për askënd dhe duhet të gëzojë të gjitha të drejtat e lirisë së lëvizjes së lirë pa u penguar
nga askush si dhe të mos ketë nxitje të urrejtjes ndaj qytetarëve të asnjë komuniteti.
Policia e Kosovës do të ndërmarrë të gjitha veprimet e nevojshme policore konform autorizimeve
ligjore, me qëllim të parandalimit të incidenteve të tilla dhe arrestimit të personave të dyshuar”,
thuhej në komunikatën e Policisë së Kosovës. (shiko:https://telegrafi.com/reagon-serish-policiagruaja-e-rome-nuk-perben-rrezik-per-askend/)
(shiko videon: https://www.youtube.com/watch?time_continue=5&v=bUCiUFXKG00)

Por, këto thirrje si duket nuk mjaftuan, pasi mllefi ndaj kësaj gruaje nga lajmet që po qarkullonin
nëpër portale kishte shkuar deri në atë pikë sa edhe ishte sulmuar fizikisht pas shpine nga disa të
rinj në qytetin e Lipjanit më 29 maj 2019. Pamjet nga ky sulm u publikuan menjëherë nga mediat
online, pa paralajmërim se ka pamje të rënda dhe pa menduar se pamjet janë të rënda dhe prekin
fillimisht

familjarët

e

saj,

por

edhe

për

lexuesit.kl(shiko:https://www.koha.net/kronike/165745/disa-te-rinj-ne-lipjan-sulmojne-gruanrome-njeri-e-rrezon-per-toke-me-grusht-pas-koke/)

Figura 4.Koha net publikon momentin e sulmit në Lipjan, pa paralajmërim përpërmbajtje
të rëndë
Për linçimin publik që po i bëhej kësaj gruaje, u desh të reagojë edhe Këshilli për Mbrojtjen e të
Drejtave dhe Lirive të Njeriut (KMDLNJ), që dënoi ashpër dhunimin e të drejtave të njeriut dhe
lëvizjes së lirë.Sipas këtij këshilli, gruaja rome nuk paraqiste rrezik për fëmijët dhe ajo u sulmua
pas asnjë faj dhe pas asnjë arsye duke mos provokuar dhunën ndaj saj. “Liria e lëvizjes është e
garantuar me të gjitha dokumentet kombëtare dhe ndërkombëtare për të drejtat e njeriut dhe
këto liri mund t`i kufizojë vetëm ligji e që në rastin konkret ishte e kundërta; ligji nuk e mori në
mbrojtje një qytetare të pafajshme që u rrezikua nga një grup huliganësh”, thuhej në reagimin e

KMDLNJ-së. (shiko: https://zeri.info/aktuale/263846/kmdlnj-gruaja-rome-u-sulmua-pa-asnjefaj/)
Ky reagim nuk mjaftoi pasi dhuna ndaj Z.S vazhdoi. Gruaja rome u bë objekt sulmi edhe dy ditë
më pas, më 31 maj 2019, por kësaj here në qytetin e Ferizajt. Një i mitur(17 vjeçar) e kishte
goditur atë nga prapa, duke e rrëzuar për tokë, e pastaj duke e goditur me shqelma disa herë. Për
çudi, të gjithë që atë moment ishin në vendngjarje nuk po e ndalonin sulmuesin, por vetëm
shikonin ose xhironin. Por, në këtë rast, për dallim nga rasti në Lipjan, policia e arrestoi
sulmuesin dhe e dërgoi në paraburgim për një muaj. (shiko: https://klankosova.tv/pamje-terenda-ky-eshte-momenti-kur-gruaja-rome-sulmohet-ne-ferizaj-video/)
Ky madje, kur kishte dalë para trupit gjykues, kishte pranuar se është penduar për veprimin që ka
bërë dhe se ajo që ka lexuar në portale e ka shtyrë të mendojë se viktima përnjëmend ka
rrëmbyer

fëmijë.

(shiko:https://klankosova.tv/ferizaj-nje-muaj-paraburgim-per-te-miturin-qe-

sulmoi-gruan-rome/)

5.2 Shkeljet e portaleve gjatë raportimit për përleshjen e armatosur në Lagjen e
Spitalit

Në orët e pasdites së 5 shtatorit 2019, një ngjarje e pazakontë tronditi kryeqytetin e Kosovës. Në
Lagjen e Spitalit ndodhi një përleshje e armatosur në mes të dy grupimeve, të cilat paraprakisht
edhe ishin fjalosur e ngatërruar mes vete. Në grindje e sipër ishin përdorur edhe armët e zjarrit
nga të dyja palët. Katër persona kishin mbetur të lënduar, për të vdekur tre nga ta më vonë, një në
ditën kritike e dy të tjerë pas disa ditësh.
Mirëpo, me t’u dëgjuar lajmi për të shtëna në këtë rast, mediat online kishin dalë me lajme të
ndryshme dhe versione të ndryshme për bilancin e viktimave. Në këtë mënyrë këto mediume,
duke pasur në mendje vetëm shpejtësinë e publikimit të lajmit dhe përfitimin nga klikimet, pa
pasur të konfirmuar asgjë, vetëm me pretendime të tyre, kishin publikuar lajme të pavërteta dhe
që nuk i kishin bazuar në argumente.
Kështu, ndër portalet e parat që doli melajm ishte Gazeta Express, e cila nga dëshira për të dalë
sa më herët me lajmin për këtë ngjarje, rastin e kishte cilësuar si masakër si dhe kishte shkruar së
janë 4 të vrarë. Realisht, më vonë doli se asnjëri nga të plagosurit nuk ka vdekur në vendngjarje,
por më vonë në spital.
“Para pak minutave ka ndodhur një vrasje e katërfishtë në njërën nga lagjet e Prishtinës.
Raportohet për katër viktima.
Gazeta Express shumë shpejt do t’ju sjellë detaje nga vendi i ngjarjes.
Në fotografitë që ka siguruar Express shihen viktimat të shtrirë në afërsi të një objekti.

Në

vend të ngjarjes shihet se ka dalë edhe Policia. Deri më tani nuk dihet motivi i kësaj vrasjeje.
Dëshmitarë nga vendi i ngjarjes kanë thënë se aty e kanë parë një person me kallashnikov”,
kishte

shkruar

Gazeta

Exxpress,

disa

minuta

pas

kësaj

ngjarje.

(shiko:

https://www.gazetaexpress.com/masaker-ne-lagjen-e-spitalit-ne-prishtine-kater-te-vrare/)
Kjo madje shkon edhe më tej, duke publikuar edhe fotografinë e të plagosurve, të cilët ishin
shtrirë në rrugë. Ato ishin publikuar pa ndonjë censurim dhe pa paralajmërim se mund të jenë të
rënda për personat e ndjeshëm. Kjo është edhe një shkelje e etikës gazetareske, pasi publikimi i

fotografisë bëhet pak minuta pasi kishte ndodhur rasti dhe familjarët e të plagosurve mund të
kenë mos dëgjuar ende dhe t`i shohin fotografitë e familjarëve të tyre në atë gjendje ende pa e
ditur se çfarë ka ndodhur është vërtetë e rëndë dhe jashtë çdo etike.

Figura 5. GazetaExspress publikon fotografitë e personave tëplagosur
Disa media të tjera digjitale nuk kishin marrë mundin bile as të dalin në vend të ngjarjes për të
hulumtuar dhe për të konfirmuar rastin, por postimet për këtë ndodhi nuk po i ndalnin. Kështu,
karvanit të Gazetës Express iu bashkua edhe gazeta Metro, e cila njëjtë, përveç që e cilëson rastin
si masakër, po ashtu shkruan se bilanci i kësaj përleshje është 4 viktima. (shiko:
https://gazetametro.net › masaker-ne-lagjen-e-spitalit-ne-prishtine-kater-te-vrare )

Figura 6. Portali Gazeta Metro raporton për katër të vdekur
Ndërkohë, lajmet si ky u demantuan më vonë nga zyrtarët e Qendrës Klinike Universitare të
Kosovës, të cilët konfirmuan se nuk kanë vdekur 4 persona, siç raportohej nëpër portale, por
vetëm një, dhe atë pasi kishte arritur në QKUK.
“Katërpersona kanë ardhur në emergjencë, përkundër kujdesit maksimal nga stafi mjekësor, 1
ka vdekë, nuk ka arritë me mbijetu. Tre të tjerët janë duke u ekzaminuar nga stafi mjekësor i
Klinikës Emergjente”, ishte shprehur Shpend Fazliu, zëdhënës i QKUK-së.
Ishte portali Indeksonline dhe gazetarët e këtij portali të cilët gjithashtu nuk vepruan drejt duke
publikuar lajmin me pamje të siç thuhet trupave të të vrarëve në Prishtinë. Përveç që gabojnë kur
përdorin shprehjen “të vdekurve”, pasi në atë moment nuk ishte i konfirmuar asnjë se ka vdekur,
ata po ashtu publikojnë edhe fotografitë të pambuluara, në të cilat mund të shihen plagët, gjaku e
rrobat e të plagosurve, dhe që lehtë do të identifikohej nga familjarët e viktimave.
(shiko:https://indeksonline.net/pamje-te-renda-trupat-e-te-vrareve-ne-prishtine-18/)
Por, raportimet për këtë rast dhe shkeljet nuk mbaruan me kaq, pasi interesimi i publikut për të
ditur sa më shumë për këtë rast ishte i madh. Kjo për shkakun se rasti kishte të bënte me një
zënkë mes dy familjeve dhe ku ishin përdorur edhe armët e zjarrit, dhe për më tepër kishte

ndodhur në kryeqytet, në Prishtinë. Andaj, mediat online vazhdimisht bombardonin me lajme të
ndryshme, përfshirë edhe këtë të Gazeta Infokus, e cila, në tentim për të marrë ekskluzivitetin,
shkon

edhe

më

tej

duke

publikuar

videon

e

plagosjes

në

vend

të

ngjarjes.

(shiko:https://gazetainfokus.com/eksluzive-momenti-kur-vritet-personi-ne-prishtine-18/)

Figura 7. Publikimi i momentit të plagosjes nga Gazeta Infokus
Megjithatë, jo domosdoshmërisht publikimi i pamjeve është i nevojshëm, pasi familjarët e
viktimave mund të preken dhe të ndihen keq nga ajo përmbajtje.“Raportimet nga skenat e krimit
apo fushës që media e mbulon nën emërtimin "Kronika e Zezë" duhet të ilustrohen me kujdesin
më të madh. Një trup i pajetë në një skenë krimi, një viktimë vetëvrasjeje, një i plagosur i
mbuluar nga gjaku etj.,.fotografohen nga largësia ose pamjet e rënda hijezohen dhe nuk shihen
në transmetim nga publiku”. (Zejnullahu, 2019: 315)
Rastet si ky i mosmarrëveshjeve dhe përleshjes me armë zjarri të familjeve Mehmeti e Rafuna,
nga portalet, u shfrytëzuan edhe për të përfituar nga klikimet, me tituj që tërheqin vëmendjen e
lexuesve dhe zgjojnë kërshërinë e tyre për t`i lexuar, si një lajm i GazetaBlic me titull “Ja për
çfarë arsyeje ndodhi ngjarja e rëndë tek Lagjja e Spitalit”.
“Një përleshje me armë zjarri ka ndodhur para rreth një ore në rrugën “Muharrem Fejza”, në
Lagjen e Spitalit. Aty ka mbetur i vdekur një person, derisa tre të tjerë janë plagosur.

Dëshmitarët kanë treguar se rasti ka ndodhur për çështje pronësore, përkatësisht për disa lokale
që gjenden në këtë lagje.

Express ka siguruar foto të këtyre lokaleve, shkaku i të cilave erdhi deri te përleshja.

Sipas dëshmitarëve, dy nga viktimat janë të moshës rreth 30 vjeçare, derisa kanë thënë se ata
kanë gjuajtur me kalllashnikovë. Raportohet se një nga të plagosurit është një kalimtar rasti, i
cili ishte munduar të qetësojë situatën. Është gjuajtë me kallashnikovë.

Kështu, lexuesi është i obliguar të klikojë këtë lajm dhe ta lexojë të gjithë tekstin për ta kuptuar
se cila ishte arsyeja. (shiko:https://gazetablic.com/ja-per-cfare-arsyeje-ndodhi-ngjarja-e-rendetek-lagjja-e-spitalit/)

5.2.1 Gazetaria qytetare si pjesë e pandashme e medias

Është një lloj gazetarie që ka ekzistuar gjithmonë, por që nuk është pranuar nga drejtues e
punëtorë të medias. Duke filluar nga media tradicionale e deri te mediat moderne të shekullit
XXI, gazetaria qytetare në vazhdimësi ka qenë prezente në tregun medial. Kështu, përmes saj u
është dhënë mundësia qytetarëve që të kontribuojnë për një ngjarje të çfarëdo natyre. Kjo është
bërë edhe më prezente tani kur, me zhvillimin e teknologjisë dhe daljen në treg të mjeteve të
softifikuara teknologjike, qytetarët dërgojnë fotografi, video-incizime e informacione nga më të
ndryshmet. Kjo praktikë është përdorur edhe në vendet më të zhvilluara të botës.

“Paraardhësi i gazetarisë qytetare llogaritet Abraham Zapruder.Më 22 nëntor 1963, si po rrinte
në dritaren e shtëpisë së tij dhe po filmonte limuzinën presidenciale të Xhon Kenedit, teksa po
kalonte rrugës kryesore të Dallasit. Por, ai filmoi atentatin në presidentin, duke u bërë kështu një
dëshmitar që faktonte një nga ngjarjet më të rëndësishme në histori”. (Zejnullahu, 2019:79)

E nga ky trend sigurisht se është prekur edhe Kosova, ku thuajse në secilën ditë portalet kosovare
publikojnë materiale të ndryshme që dërgohen nga qytetarët nga mbarë vendi të duke shënuar si:
“sipas fotografisë së dërguar nga lexuesi ynë”.

5.3 Përfundimet dhe rezultatet e nxjerra nga analizimi i dy rasteve të trajtuara

Bazuar në shtjellimin e literaturës bashkë edhe me analizimin e të gjithë materialit për dy rastet e
përzgjedhura, rezultatet dhe gjetjet e këtij punimi janë si vijon:

Rasti i gruas rome

-

Portalet bëjnë shkelje të një prej parimeve themelore të gazetarisë, atë të verifikimit të
informacionit, kur raportojnë se gruaja rome po grabit fëmijë.

-

Pas publikimit lajmit për të në mediat online, sulmet ndaj saj janë shtuar.

-

Me sulmet ndaj saj, Z.S i janë shkelur të drejtat e njeriut, konkretisht liria e lëvizjes.

-

Me publikimin e lajmeve të paverifikuara nga organet kompetente, gruas rome i është
cenuar integriteti personal i saj.

Rasti i përleshjes tek Lagja e Spitalit
-

Portalet shkelin rëndë etikën gazetareske kur publikojnë artikuj të paverifikuar për
vrasjen e katër personave në vend të ngjarjes, ndërkohë asnjëri nga ta nuk kishte vdekur
në vendngjarje.

-

Mediat online, po ashtu, shkelin etikën edhe duke publikuar materiale të pacensuruara si:
fotografi, video nga moment i plagosjes, që janë të rënda për familjarët e të përfshirëve
në ngjarje.

-

Mediat online shfrytëzojnë ndjeshmërinë e rastit për të shkruar artikuj të ndryshëm për
arsyet e përleshjes, vetëm për të fituar më tepër klikime.

-

Gazetarët e këtyre medieve, për të qenë sa më ekskluzivë, kalojnë edhe një hap më tej
gazetarisë, duke dhënë cilësime si: masakër e të ngjashme për ngjarjen.

6. KONKLUZIONE DHE REKOMANDIME
Zakonisht për ta informuar audiencën për më të rejat në vend, rajon e botë, vazhdimisht janë
përkujdesur mediat. Deshi apo nuk deshi dikush, ato janë bërë pjesë e pashmangshme e jetës,
duke ofruar lajme nga kategori të ndryshme dhe në çdo kohë të qasshme përgjatë 24 orëve. Kjo
natyrisht duke iu falënderuar edhe zhvillimeve teknologjike, që kanë ndodhur në vitet e fundit
dhe hapjes së rrjeteve sociale, ku për shumë media këto platforma janë shndërruar në një treg
biznesi.
Për më tepër, falë kësaj, edhe mediat kanë shtrirë rrjetin e tyre duke u zgjeruar nëpër vende të
ndryshme dhe duke sponsorizuar lajmet e përmbajtjet e publikuara, me qëllimin e vetëm
klikueshmërinë dhe përfitimin material nga to. Kështu, mediat online, me synimin për të kapur
audiencë sa më të gjerë, bën që shpeshherë të mos i marrin parasysh kriteret profesionale të
gazetarisë tradicionale, e që do duhej zbatuar edhe në gazetarinë moderne (online), sidomos në
rastet ku ka edhe viktima.
Në media, rastet ku trajtohen ngjarjet që kanë të bëjnë me persona që në çfarëdo mënyre
cilësohen si viktima, janë kategorizuar si “Kronikë e Zezë”, ndërsa njëherësh është njëra nga
rubrikat më të ndjekura, pasi që trajton rastet emocionale dhe që lidhen drejtpërdrejt me jetën e
njerëzve. “Gjithnjë duhet të kemi parasysh se në përmbajtjen e lajmeve që botojmë apo
transmetojmë, vërtetësia ka vlerë më shumë sesa shpejtësia. Historia duhet të jetë e balancuar
dhe

të

mos

anojë

nga

njëra

anë”.

(shiko:https://www.reporter.al/manualidrejtesise/RAPORTIMI%20I%20NGJARJEVE%20KRI
MINALE.html#cards6.1.)
Edhe rastet e trajtuara në këtë punim kanë të bëjnë me këtë kategori, andaj edhe interesi për këto
lajme ishte tejet i madh. Për shkak të ndjeshmërisë së këtyre rasteve, mediat duhet kushtuar
rëndësi të veçantë raportimit për këtë kategori, pasi që kur gazetari përmend një emër duhet ta
dijë se po flet për një person dhe se ai person ka një identitet, një familje dhe një shoqëri. Duke
shkelur normat dhe rregullat e raportimit të drejtë, gazetari pashmangshëm dëmton edhe imazhin
e atij personi, integritetin personal, pastaj lëndon komunitetin të cilit ai person i takon, si dhe
ndikon negativisht në disponimin e më të dashurve të tij ose saj, duke publikuar detaje të
panevojshme se si apo ku ka ndërruar jetë familjari i tyre. Jo domosdoshmërisht publiku është i

interesuar për të parë pamje nga momentet e fundit të jetës së një individi, bile ato mund ta
irritojnë lexuesin.
Duke menduar vetëm për shpejtësinë e publikimit të lajmit, mediat gjatë trajtimit të këtyre
rasteve bënë edhe shkelje që bënë që fillimisht të dëmtohet reputacioni i tyre si media në publik
por edhe i viktimave, si puna e gruas Z.S nga komuniteti rom, duke shtuar presionin mbi të me
lajmet që publikuan se gjoja ajo po grabit fëmijë dhe me lajmet e paverifikuara, duke ndikuar që
publiku të krijojë opinion jo të drejtë ndaj saj, madje mllefi ndaj kësaj gruaje, që mund të ishte
nëna, gruaja, bija e motra e dikujt u shfaqedhe me sulme fizike ndaj viktimës. Cilësimet si “ky
burrë i veshur si grua” dhe publikimi i vazhdueshëm i fotografive të saj nëpër këto media, veç të
tjerash, ndikuan që të cenohet edhe privatësia e saj.
Një anë tjetër negative nga mediat është edhe tentimi i tyre për të përfituar në krah të dhimbjes së
dikujt tjetër, dhe në rastet e “Kronikës së Zezë” këso raste ka më bollëk. Por, media profesionale
nuk duhet të bie pre e individëve që për qëllime dashakeqe të manipulojnë me të dhënat,
fotografitë, videot e materialet e tjera në vendngjarje, që janë të rënda për t`u parë dhe që
publikimi i tyre nuk do të kishte ndonjë dobi. Rastet kur përhapen dezinformata dhe për më tepër
ato hidhen poshtë nga organet e rendit, media duhet të ndikojë që t`i minimizojë ose t`i eliminojë
dhe jo t`u jap vëmendje të panevojshme e të ngjallë frikë tek audienca.
Praktika tregon se shpesh kur mediat kanë publikuar përmbajtje dhe detaje të tepërta nga një
ngjarje si: vetëvrasje, përleshje e armatosur, vrasje me paramendim etj., ka qenë pikërisht media
ajo që ka ndikuar që rastet e tilla të shpeshtohen në periudhën pasuese, pasi shumë persona tjerë
me probleme të ngjashme, janë bindur se ajo është mënyra më e mirë e zgjidhjes së telasheve.
Jo çdoherë detajet dhe motivet e një ngjarjeje të rëndë janë në interes të publikut. Në të tilla raste
e rrugës do të ishte nëse një media merret me një temë të këtij lloji, por që atë e trajton në
aspektin pozitiv dhe në të mirë të publikut, duke intervistuar njerëz të fushave si: sociologë,
psikologë, doktorë të fushës etj., që do të tregonin më shumë për zgjidhjet në situatat
konfliktuoze dhe kalimi i gjendjes së rëndë shpirtërore e mendore, depresioni por edhe problemet
e tjera të ngjashme. Në këtë mënyrë, mediat në përgjithësi, por ato online në veçanti, do të
ndikonin që, përveç informimit të drejtë dhe të saktë të opinionit, të edukonin publikun, që është
njëri nga qëllimet kryesore të një mediumi, veç informimit e argëtimit.

